
Bod yn y byd 10
Wrth i ni siopa rydyn ni’n dod i gysylltiad â rhai o bobl mwyaf tlawd y byd. Oeddech chi wedi sylweddoli hynny?  Pan rydych hi’n prynu bar o siocled ceisiwch ddychmu’r person bigodd y ffa coco.  Wrth brynu pâr o dreinars dychmygwch y person wnïodd a gludodd nhw.

Mae 850 miliwn o bobl yn y byd sy ddim yn ennill digon o gyflog i allu bwydo’u teuluoedd, i anfon eu plant i’r ysgol na chael dŵr glân i’w yfed.

Mae llawer o’r rhain yn gorfod gweithio 15 awr y dydd 7 diwrnod yr wythnos, a hynny mewn ffatrïoedd peryglus.

Fel y sonion ni’r tro dwetha mae rhai busnesau’n rhoi elw o flaen pobl, a gall  y gweithwyr wneud dim ynglŷn â hyn os ydyn nhw eisiau cadw’u swyddi. Mae’n gylch dieflig.

Mae Shima’n 17 mlwydd oed ac wedi bod yn gweithio mewn ffatri ddillad ym Mangladesh am dair blynedd. Mae hi’n ennill £4.40 yr wythnos. Slym yn Dhaka yw ei chartref;  does dim dŵr glân na thrydan yno.

Dim ond 14 oed yw Sujan. ac mae e’n gweithio mewn ffatri sy’n pacio te. Mae e’n gweithio o 7 y bore tan 11 y nos ac mae’n ennill £1. 58 yr wythnos.

Pobl ifanc fel chi yw’r rhain, ond achos eu bod nhw’n byw yng ngwledydd  tlawd y byd mae eu bywyd yn wahanol iawn i’ch un chi.

Dydy Duw ddim eisiau i bobl mae e wedi eu creu orfod byw fel hyn yn y byd mae e wedi ei greu. Mae ei air yn dweud hyn:

Siarad ar ran y bobl hynny sydd heb lais,

ac amddiffyn y bobl sydd wedi colli popeth.

Coda dy lais o’u plaid nhw, barnu’n gyfiawn,

a dadlau dros hawliau’r anghenus a’r tlawd.

Gweddïwn:

Arglwydd diolch i ti am gael ein geni yng Nghymru lle mae digon o bopeth gyda ni. Helpa ni i gofio am rannau o’r byd lle mae pobl ifanc fel ni’n byw o dan amodau byw truenus.  Dangos i ni sut gallwn ni eu helpu nhw.  Amen 

Gwybodaeth bellach gan Tearfund.

Os am fwy o wybodaeth ewch i www.tearfund.org/youth. 

[image: image1.jpg]- beibl.net



Bethan Teify


[image: image1.jpg]